[bookmark: _Hlk34398530][bookmark: _GoBack]საქართველოს მოქალაქეების დროებითი ლეგალური დასაქმება სეზონურ სამუშაოებზე გერმანიაში იწყება
მიმდინარე წლის 15 თებერვლიდან, იწყება საქართველოს მოქალაქეების რეგისტრაცია, დროებით ლეგალურ დასაქმებაზე გერმანიაში! დასაქმება შესაძლებელია, სოფლის მეურნეობის სექტორში სეზონურ სამუშაოებზე. სამუშაოს მაძიებლების რეგისტრაციის პროცესი 15 თებერვლიდან დაიწყება  და მთელი წლის განმავლობაში გაგრძელდება. დასაქმების მსურველებს რეგისტაცია შეუძლიათ  სპეციალურ სარეგისტრაციო პორტალზე: www.migracia.moh.gov.ge ან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ-გვერდზე (www.moh.gov.ge) განთავსებულ შესაბამის ბმულზე. 
ქვეყანაში დასაქმების და აქტიური შრომის ბაზრის სახელმწიფო პოლიტიკის გატარება მნიშვნელოვანია, მათ შორის საზღვარგარეთ ლეგალური, დროებითი დასაქმების (ცირკულარული შრომითი მიგრაციის) შესაძლებლობების შექმნა/განვითარება. დასაქმების ხელშეწყობა ყოველთვის იყო და არის საქართველოს მთავრობის ძირითადი პრიორიტეტი. კოვიდპანდემიის პირობებში წარმოშობილი ეკონომიკური სირთულეების გამო, ბევრმა ჩვენმა მოქალაქემ დაკარგა სამუშაო. ამიტომ ამ სიტუაციიდან გამოსვლის ყველა შესაძლებლობა გამოყენებული უნდა იქნეს მათ შორის, საზღვარგარეთ დროებითი ლეგალური დასაქმების  სქემების განვითარება.
„გასულ წელს საქართველოს მთავრობამ რამდენიმე ქვეყანასთან (გერმანია, ბულგარეთი, ისრაელი) გააფორმა შეთანხმება დროებითი შრომითი მიგრაციის სფეროში თანამშრომლობის შესახებ და უკვე გამოჩნდა პირველი კონკრეტული შემოთავაზებები. კერძოდ, დღეს უკვე შესაძლებელია გერმანიაში სოფლის მეურნეობაში სეზონულ სამუშაოებზე ჩვენი თანამოქალაქეების 3-თვემდე ვადით ლეგალური დასაქმება“.
საქართველოს, სსიპ დასაქმების ხელშეწყობის სააგენტოსა და გერმანიის ფედერალური დასაქმების სააგენტოს - (BA) შორის 2020 წლის 17 იანვარს, დაიდო შეთანხმება „გერმანიიის ფედერაციულ რესპუბლიკაში სეზონურ სამუშაოზე ქართული სამუშაო ძალის დასაქმების შესახებ“, რითაც შეიქმნა სამართლებრივი საფუძველი გერმანიაში საქართველოს მოქალაქეების ლეგალური დასაქმებისთვის. შეთანხმების საფუძველზე შესაძლებელია გერმანიის შრომის ბაზარზე, საქართველოს მოქალაქეების დროებითი ლეგალური დასაქმება შრომითი და სოციალური უფლებების დაცვით. სამუშაოს მაძიებლისთვის დასაქმებასთან დაკავშირებული მომსახურება სრულიად უფასოა.
გერმანიაში სეზონური სამუშაოები 1 აპრილიდან იწყება! 
სეზონურ სამუშაოებზე დასაქმება გულისხმობს ღია მინდორში სხვადასხვა სეზონური მოსავლის აღებას (მაგალითად, პრასი, ბოლოკი, სალათის ფურცლები, სატაცური, მარწყვი, ჟოლო, კიტრი, ვაშლი, ყურძენი, კომბოსტო და სხვა). დასაქმების ხანგრძლივობაა 1-დან 3 თვემდე. სამუშაო დრო: 5-6 დღე კვირაში;  8 - 10 საათი დღეში. მინიმალური ხელფასი - 9.50 ევრო საათში (დარიცხული), რომელსაც გამოაკლდება გადასახადები, კვებისა და საცხოვრებლის ხარჯები. 
სეზონურ სამუშაოებზე დასაქმების მსურველი უნდა აკმაყოფილებდეს  შემდეგ მოთხოვნებს:
· უნდა იყოს საქართველოს მოქალაქე;
· ასაკი: 18 წლიდან ზევით;
· გერმანიაში გამგზავრებამდე 3 თვით ადრე პერიოდში არ უმოგზაურია შენგენის სივრცეში;
· ფიზიკური ჯანმრთელობა;
· მოსავლის აღების სამუშაო გამოცდილება და მოტივაცია;
· ნებისმიერი მიზეზის (დარღვევის) არარსებობა, რაც იწვევს ქვეყანაში ხელახლა შესვლის შეზღუდვას;
· გერმანული ან ინგლისური ენის ელემენტარულ საკომუნიკაციო დონეზე ცოდნა (ჯგუფურად დასაქმების შემთხვევაში, აუცილებელია, მინიმუმ ერთმა წევრს უნდა შეეძლოს გერმანულ ან ინგლისურ ენაზე კომუნიკაცია). ენის ცოდნის მოთხოვნას განსაზღვრავს დამსაქმებელი.

დასაქმების მსურველი პირველად რეგისტრაციას გადის სპეციალურ სარეგისტრაციო პორტალზე www.migracia.moh.gov.ge. აღნიშნული სარეგისტრაციო მისამართის ბმული ასევე შეუძლიათ იხილონ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ-გვერდზე www.moh.gov.ge .
რეგისტრაციის შემდეგ, სსიპ დასაქმების ხელშეწყობის სახელმწიფო სააგენტოს თანამშრომლები, კონკრეტული ვაკანსიის შესახებ ინფორმაციის მიღების შემთხვევაში, დაუკავშირდებიან დასაქმების მსურველებს. ჩატარდება გასაუბრება და კონსულტირება, კონკრეტული შეთავაზების პირობების გაცნობის შემდეგ მოხდება დასაქმების მსურველთა კონკრეტულ წარმოდგენილ ვაკანსიაზე რეგისტრაცია. დასაქმების ხელშეწყობის სახელმწიფო სააგენტოს სერვისცენტრში მისვლისას მსურველს თან უნდა ჰქონდეს პირადობის ელექტრონული მოწმობა და/ან საქართველოს მოქალაქის ბიომეტრიული პასპორტი.
კონკრეტულ ვაკანსიაზე დასაქმების მსურველთა შესახებ მონაცემები მიეწოდება გერმანელ დამსაქმებელს. დასაქმებაზე საბოლოო გადაწყვეტილებას იღებს გერმანელი დამსაქმებელი. გადაწყვეტილება ეცნობება თითოეულ მსურველს. გერმანელი დამსაქმებლის მხრიდან დადებითი გადაწყვეტილების შემთხვევაში, დამსაქმებელი მუშაობის დაწყების მსურველს უგზავნის შრომით ხელშეკრულებას, რომელიც მხარეებს შორის გაფორმდება გერმანიაში გამგზავრებამდე.
რეგისტრაცია გრძელდება მთელი წლის განმავლობაში. სეზონური სამუშაოები გერმანიაში ფაქტობრივად მთელი წლის განმავლობაში გრძელდება.

